Замима ба қарори Раёсати 
Бонки миллии Тоҷикистон 
аз «__» ______ с.20__, №__  


Тағйирот ба Қоидаҳои муайян намудани ташкилотҳои қарзии низомсоз

Ба Қоидаҳои муайян намудани ташкилотҳои қарзии низомсоз, ки бо қарори Раёсати Бонки миллии Тоҷикистон аз 30 ноябри соли 2018, 163 тасдиқ шудааст, тағйироти зерин ворид карда шаванд:
1. Дар бандҳои 13 ва 14 рақами «8» ба рақами «10» иваз карда шавад.
2. Дар банди 14 рақами «5» ба рақами «7» иваз карда шавад.
3. [bookmark: _Hlk219711681][bookmark: _Hlk219711715][bookmark: _Hlk219712016]Дар замима (Нишондиҳандаҳои меъёрии ташкилотҳои қарзӣ) дар сутуни вазни нишондиҳанда (Bi) қимати вазни қарзҳо аз «10%» ба «15%» ва қимати вазни пардохтҳо аз «10%» ба «5%» иваз карда шаванд.




















Тағйирот ба Қоидаҳои муайян намудани ташкилотҳои қарзии низомсоз

Маълумотномаи асоснокӣ
ба лоиҳаи қарори Раёсати Бонки миллии Тоҷикистон «Дар бораи ворид намудани тағйирот ба қарори Раёсати Бонки миллии Тоҷикистон аз              30 ноябри соли 2018, №163»

Қоидаҳои муайян намудани ташкилотҳои қарзии низомсоз бо мақсади амалӣ намудани сиёсати макропруденсиалӣ ва танзиму назорати фаъолияти бонкӣ, тартиби муайян кардани ташкилотҳои қарзии низомсозро муқаррар менамояд. Ҳуҷҷати мазур бо қарори Раёсати Бонки миллии Тоҷикистон аз       30 ноябри соли 2018, №163 тасдиқ ва дар Вазорати адлияи Ҷумҳурии Тоҷикистон 24 декабри соли 2018, №959  ба қайди давлатӣ гирифта шудааст.
Бо назардошти рушди низоми бонкӣ дар кишвар, зиёд шудани шумораи ташкилотҳои қарзӣ, муҳиммияти фаъолияти қарздиҳии онҳо, мураккаб гардидани робитаҳои молиявӣ ва таъсири эҳтимолии онҳо ба суботи низоми молиявӣ, такмил додани меъёрҳои муайян намудани ташкилотҳои қарзии низомсоз ва эҳтимолӣ ба миён омадааст. Меъёрҳои амалкунанда дар шароити кунунӣ на ҳамеша сатҳи воқеии аҳамияти низомии ташкилотҳои қарзиро пурра инъикос менамоянд, ки метавонанд ба пурра арзёбӣ нагардидани хавфҳои низомӣ оварда расонанд.
Лоиҳаи мазкур бо мақсади такмил додани механизми муайян намудани ташкилотҳои қарзии дорои аҳамияти низомӣ, баланд бардоштани дақиқияти арзёбии хавфҳои низомӣ ва мутобиқ гардонидани меъёрҳои амалкунанда ба шароити кунунии низоми молиявӣ таҳия гардидааст. Вобаста ба ин, барои муайян намудани ташкилотҳои қарзии саҳми назаррасдошта дар низоми бонкӣ, нишондиҳандаҳои меъёрии ҷамъбастии ташкилотҳои қарзӣ аз 8 фоиз то 10 фоиз баланд бардошта шуда, вазни қиёсии қарздиҳӣ аз 10 фоиз то              15 фоиз зиёд ва вазни қиёсии пардохтҳо аз 10 фоиз то 5 фоиз кам карда шуданд.
Қабули тағйироти мазкур ба беҳтар гардидани арзёбии фаъолияти ташкилотҳои қарзии дар низоми бонкӣ аҳамияти зиёддошта, муайян намудани ташкилотҳои қарзии низомсоз, мониторинги қатъии онҳо, муайян намудани саривақтии хавфҳои эҳтимолӣ ва коҳиш додани онҳо, инчунин тақвияти самаранокии чораҳои назоратӣ ва макропруденсиалӣ мусоидат менамояд.
Мутобиқи Тартиби гузаронидани экспертизаи зиддикоррупсионии санадҳои меъёрии ҳуқуқӣ, санадҳои меъёрии ҳуқуқии хусусияти умумиҳатмидоштаи вазоратҳо, кумитаҳои давлатӣ, мақомоти худидоракунии шаҳрак ва деҳот ва лоиҳаҳои онҳо, арзёбии дохилиидоравии зиддикоррупсионии лоиҳаҳои санадҳои меъёрии ҳуқуқӣ, ки бо қарори Ҳукумати Ҷумҳурии Тоҷикистон аз 3 июни соли 2014, № 355 тасдиқ шудааст, лоиҳаи қарори Раёсати Бонки миллии Тоҷикистон “Дар бораи Қоидаҳои муайян намудани ташкилотҳои қарзии низомсоз” барои гузаштан аз арзёбии дохилиидоравии   зиддикоррупсионӣ    ба   воҳидҳои  сохтории  Бонки миллии Тоҷикистон пешниҳод карда шудааст. Аз рӯи хулосаҳои аз ҷониби воҳидҳои сохтории дахлдор пешниҳодшуда дар лоиҳаи қарор омилҳои бавуҷудоварандаи коррупсия ошкор нагардид.
Лоиҳаи мазкур маблағгузории иловагиро аз буҷети давлатӣ талаб наменамояд.



Сардори идораи суботи молиявӣ                                 Қурбоналиева Н.
